Ysgol Gynradd Tir-y-berth
Gwahoddiad am Ddatganiadau o Ddiddordeb 
Mae gan Ysgol Gynradd Tir-y-berth leoliad gofal plant sydd wedi'i hen sefydlu, mewn cyfleuster gofal plant dros dro sydd wedi’i leoli ar safle’r ysgol, i helpu darparu lleoedd gofal plant i blant a theuluoedd yr ardal leol. Mae'r ysgol yn chwilio am ddarparwr newydd i ailsefydlu'r cylch chwarae/gofal cofleidiol, y clwb ar ôl ysgol a’r clwb yn ystod y gwyliau. (Gweler Atodiad A). 
Bydd angen i’r darparwr newydd barhau i gynorthwyo’r gwaith o ddarparu lleoedd gofal plant a ariennir o dan Dechrau’n Deg a Chynnig Gofal Plant Cymru yn ogystal ag ar gyfer rhieni sy'n talu ffioedd. Bydd gofyn i'r darparwr hefyd ddarparu Lleoedd a Gynorthwyir a Lleoedd â Chymorth.
Mae’r ddarpariaeth gofal plant wedi’i lleoli ar safle’r ysgol, i alluogi pontio esmwyth rhwng darpariaeth feithrin yr ysgol a’r cyfleuster gofal plant. 
Mae Corff Llywodraethu'r ysgol yn gwahodd Datganiadau o Ddiddordeb gan ddarparwyr gofal plant sydd wedi'u cofrestru gydag Arolygiaeth Gofal Cymru (AGC) i ailsefydlu'r ddarpariaeth hon. Mae'r broses Datganiadau o Ddiddordeb yn agored i ddarparwyr presennol sy'n dymuno datblygu darpariaethau lloeren newydd, darparwyr newydd a gwarchodwyr plant sy'n dymuno cofrestru fel darpariaeth grŵp i blant 2 oed neu'n hŷn.
Mae'n cael ei ragweld y bydd y ddarpariaeth hon yn cael ei chofrestru'n barod i'w chyflwyno o fis Mehefin 2025.
Ni ddylai Datganiadau o Ddiddordeb fod yn fwy na 1,000 o eiriau a dylen nhw ddangos sut rydych chi'n bwriadu darparu’r gwasanaeth fel sydd wedi'i ddisgrifio yn Atodiad 1 isod. Sicrhewch eich bod chi'n cynnwys y pwyntiau canlynol yn eich ymateb:
· Sut rydych chi'n bwriadu cynnig gwasanaeth o ansawdd yn ddi-dor.
· Sut byddwch chi'n gweithio'n agos gyda'r ysgol.
· Sut byddwch chi'n gweithio mewn partneriaeth â rhieni, staff yr ysgol, gweithwyr proffesiynol eraill a'r rhai â chyfrifoldeb rhieni i roi'r wybodaeth ddiweddaraf iddyn nhw am brofiad y plant yn y ddarpariaeth gofal plant.
· Eich gweledigaeth chi o amgylchedd cynhwysol o ansawdd uchel dan do ac yn yr awyr agored. 
Hefyd, cofiwch gynnwys:
· Cynllun Busnes yn dangos cyllid, cynaliadwyedd, marchnata, ac ati.
Dylai datganiadau o ddiddordeb gael eu cyfeirio er sylw Leanne Lloyd, Pennaeth. 
E-bost: lloydl36@hwbcymru.net
erbyn 3pm, 31 Ionawr 2025. Ar ôl eu darllen nhw, bydd y rhai sy'n bodloni'r gofynion yn cael eu gwahodd i gyfweliad, y dyddiad i'w gadarnhau.
Bydd Trwydded i Feddiannu yn cael ei llunio rhwng yr ysgol a'r darparwr gofal plant llwyddiannus yn amlinellu telerau'r Feddiannaeth.

Atodiad 1
Mae’r darparwr blaenorol wedi penderfynu rhoi’r gorau i weithredu ei ddarpariaeth gofal plant yn yr ysgol o fis Rhagfyr 2024 ac mae’r ysgol yn awyddus i sicrhau bod yr opsiwn o ddarpariaeth gofal plant yn dal ar gael ar safle’r ysgol.  
· Roedden nhw’n cynnig gofal i blant rhwng 2 a 5 oed.
· Roedden nhw’n cynnig lleoliadau preifat sy'n talu ffioedd.
· Roedden nhw’n gweithredu cylch chwarae, gofal cofleidiol, clwb ar ôl ysgol a chlwb yn ystod y gwyliau.
· Roedden nhw’n darparu lleoedd Dechrau'n Deg, Lleoedd â Chymorth a lleoedd a ariennir gan y Cynnig Gofal Plant. 
Y Cyfleuster:
Bydd gofal plant yn cael ei ddarparu o'r adeilad dros dro sydd wedi’i leoli ar safle'r ysgol. 
Mae'r darparwr gofal plant yn gyfrifol am gydymffurfio â'r holl ddeddfwriaethau a safonau perthnasol.
Cyfleusterau sy'n cael eu cynnig:
· Cyfleuster Gofal Plant dros dro sy'n cynnwys un ystafell Gofal Plant sydd wedi'i sefydlu i ddarparu cylch chwarae, gofal cofleidiol, clwb ar ôl ysgol a chlwb yn ystod y gwyliau 
· Mynediad i'r awyr agored
· Mynediad diogel i'r safle
· Cegin ar gyfer gwneud byrbrydau a storio offer cegin a nwyddau traul yn ddiogel. Bydd angen i'r gegin gael ei sgorio gan dîm Iechyd yr Amgylchedd.
· Lleoliad sy'n bodloni gofynion o ran cynhwysiant
· Storfeydd 
· Lleoedd parcio ceir ar y safle i staff 
· [bookmark: _Hlk184815970]Toiled i oedolion/bobl anabl a thoiledau i blant
D.S. Am resymau diogelwch a diogelu, nid oes mynediad i unrhyw ran arall o dir yr ysgol heb ganiatâd ymlaen llaw. 


Trwydded i Feddiannu 

Bydd Trwydded i Feddiannu yn cael ei negodi rhwng y darparwr, yr ysgol a'r Cyngor sy’n amlinellu rhannu defnydd a ffioedd meddiannaeth.





Ffioedd meddiannaeth

Mae'r ffioedd meddiannaeth yn cael eu cyfrifo drwy ddefnyddio fformiwla sy'n seiliedig ar ddosraniad cytûn o gostau ysgol llawn yn seiliedig ar arwynebedd fesul metr sgwâr a nifer yr oriau defnydd ynghyd ag eitemau eraill wedi'u rhestru isod. 


Bydd ffioedd meddiannaeth yn cynnwys y canlynol:

· Defnydd o'r gofod gofal plant, gan gynnwys mannau chwarae dan do ac awyr agored a thoiledau.
· Gwres, golau a dŵr.
· Costau cynnal a chadw yn y dyfodol.
· Agor a chau’r adeilad.


Uchafswm nifer y plant: 

Bydd uchafswm nifer y plant sy'n mynychu'r ddarpariaeth gofal plant yn seiliedig ar uchafswm arwynebedd llawr 50m2 ac yn cael ei ddynodi gan yr arolygydd cofrestru yn unol â rheoliadau Arolygiaeth Gofal Cymru a chofrestru gydag Arolygiaeth Gofal Cymru, gan gadw at isafswm cymhareb o 1 gweithiwr gofal plant i bob 8 plentyn yn achos plant dros 3 oed a'r gymhareb o 1 gweithiwr gofal plant i bob 4 plentyn yn achos plant 2 oed. 

Nodiadau ychwanegol

Bydd disgwyl hefyd i’r lleoliad gofal plant wneud y canlynol:

· Croesawu'r Dull Chwilfrydedd.
· Cynorthwyo’r ysgol a’r lleoliad i fod wrth galon y gymuned leol a’r gymuned ehangach.
· Bod â pholisi derbyn sy'n rhoi blaenoriaeth i blant sy'n mynychu'r ysgol letyol.
· Dangos ymrwymiad i'r iaith Gymraeg a diwylliant Cymru drwy gydol ei ddarpariaeth.
· Meithrin cysylltiadau pontio da â dosbarth meithrin yr ysgol, y cartref a darpariaethau gofal plant eraill (os yw'n berthnasol).
· Ymrwymo i weithio gyda gweithwyr proffesiynol eraill (yn ôl yr angen).
· Gwneud cais llwyddiannus am y System Brynu Ddeinamig mewn perthynas â Dechrau'n Deg, Lleoedd a Gynorthwyir a Lleoedd â Chymorth.
· Sefydlu'r lleoliad ar system ddigidol Llywodraeth Cymru ar gyfer darparu lleoedd gofal plant dan Gynnig Gofal Plant Cymru.
· Bod yn endid cydnabyddedig yn gyfreithiol, cofrestru ag Arolygiaeth Gofal Cymru a chynnal cofrestriad priodol â hi.  
· Cadw at bolisïau perthnasol Cyngor Bwrdeistref Sirol Caerffili, gan gynnwys Iechyd a Diogelwch a Diogelu. 
· Cynnal amgylchedd o ansawdd uchel. 
· Bod yn barchus tuag at ddefnyddwyr eraill. 
· Gadael yr ystafell mewn cyflwr gweddol lân ar ddiwedd y sesiwn, gan gynnwys y toiledau a'r mannau chwarae dan do ac awyr agored. 
· Darparu eich nwyddau traul eich hun, e.e. paent, toes chwarae, papur, glud, byrbrydau ac ati, ac offer chwarae. 
· Gweithio gyda Gwasanaeth Blynyddoedd Cynnar a Chwarae Caerffili ar fframwaith ansawdd y Blynyddoedd Cynnar, gan gynnwys Safonau Ansawdd Caerffili, Cynllun Cyn-ysgol Iach a Chynaliadwy, Gwobr Byrbrydau Iach Safon Aur a’r Ffordd i Ddwyieithrwydd. 
· Bydd adroddiad blynyddol o ran ansawdd y lleoliad, diogelu, hyfforddiant staff, diweddariadau cynhwysiant, gwiriadau staff gyda'r Gwasanaeth Datgelu a Gwahardd, cwynion a chanmoliaeth, damweiniau/digwyddiadau ac unrhyw wybodaeth arall sy’n berthnasol i’r ysgol yn cael ei chyflwyno i gorff llywodraethu’r ysgol mewn cyfarfod priodol. 
· Bydd arweinwyr y lleoliad yn cynnal cyfarfodydd rheolaidd (yn y lle cyntaf), gan gynnwys Pennaeth yr ysgol a staff perthnasol yr ysgol. 
· Wedi hynny, bydd cyfarfod yn cael ei gynnal bob tymor.
· Bydd y darparwyr gofal plant yn sicrhau cyfathrebu effeithiol gyda'r ysgol ac yn:
· Rhoi gwybod i gynrychiolydd Iechyd a Diogelwch yr ysgol am unrhyw bryderon.
· Rhoi gwybod i'r ysgol am unrhyw gau heb ei ragweld.

ATODIAD 2
Cynllun Llawr




MEINI PRAWF DYFARNU – PROSES DEWIS A DYFARNU DRI-CHAM
Cam Un – Cam Dethol – yn seiliedig ar gais Datganiad o Ddiddordeb.
Bydd cam un y datganiad o ddiddordeb yn cael ei werthuso ar sail Pasio/Methu yn unol â’r fethodoleg ganlynol yn Nhabl 1:
Tabl 1
	Disgrifiad
	Sgôr

	Gwybodaeth wedi'i darparu yn ôl yr angen ac yn ddigonol i ddangos na fyddai unrhyw risg neu y byddai lefel dderbyniol o risg pe bai'r Awdurdod yn dyfarnu contract.
	Pasio

	Gwybodaeth heb ei darparu neu'n dangos bod lefel y risg sy'n gysylltiedig â dyfarnu cytundeb yn annerbyniol o uchel.
	Methu



[bookmark: _Hlk135552457][bookmark: cysill]Os bydd darparwr yn methu â ‘Pasio’ cam un, sef y Datganiad o Ddiddordeb, mae hyn yn golygu y bydd ei ymateb tendro’n cael ei eithrio o werthusiad pellach o fewn y broses asesu. 

Cam Dau – Cam Cyfweld
Bydd darparwyr sy'n pasio cam un yn llwyddiannus yn cael eu gwahodd i gyfweliad.  Bydd cwestiynau’r cyfweliad yn cael eu sgorio yn unol â meini prawf y fethodoleg ganlynol.
Tabl 2 – Methodoleg Sgorio Cyfweliadau
	Disgrifiad

	Sgôr

	Cyfweliad rhagorol a oedd yn dangos lefel uchel o wybodaeth a manylion i gadarnhau ansawdd darpariaeth gofal plant.

	10

	Cyfweliad o ansawdd uchel a oedd yn dangos lefel dda o wybodaeth a manylion i gadarnhau ansawdd darpariaeth gofal plant.


	8

	Cyfweliad gwell na'r cyffredin a oedd yn bodloni'r mwyafrif o'r gofynion, ond gyda rhai mân amheuon o ran ansawdd darpariaeth gofal plant.

	6

	Cyfweliad gwaeth na'r cyffredin gydag amheuon sylweddol na fydd y ddarpariaeth gofal plant arfaethedig yn bodloni'r meini prawf.

	4

	Cyfweliad gwael nad oedd yn bodloni'r gofynion sylfaenol ar gyfer y ddarpariaeth gofal plant sydd ei hangen neu nad yw wedi'i gadarnhau'n ddigonol.

	2

	Cyfweliad annerbyniol a fethodd â mynd i'r afael â'r meini prawf neu ddangos unrhyw ddealltwriaeth/brofiad/hygrededd yn ôl y gofynion. Dim hyder y byddai'r sefydliad yn gallu datblygu contract llwyddiannus. Cyfweliad a oedd yn gwbl annerbyniol ac nad oedd yn bodloni'r gofyniad mewn unrhyw ffordd.

	0




Cam 3 – Cam dyfarnu – gan gynnwys archwilio yswiriant, gwiriadau gan y Gwasanaeth Datgelu a Gwahardd, cofrestriad gydag Arolygiaeth Gofal Cymru, gwiriadau Iechyd a Diogelwch, gwirio geirdaon.
	Meini Prawf Llwyddiant
· Llwyddiant blaenorol o ran rhedeg darpariaeth gofal plant o ansawdd
· Geirdaon boddhaol
· Adroddiad arolygu Arolygiaeth Gofal Cymru boddhaol
· Datganiad Boddhaol o Ddarpariaeth o Ansawdd
Bydd disgwyl i’r darparwr llwyddiannus gyflawni holl feysydd gorfodol y Pecynnau Cymorth (gweler isod):
•	A – Pecyn offer archwilio prosesau ariannol
•	B – Pecyn cymorth Iechyd a Diogelwch y lleoliad
•	C – Archwiliad lleoliad cynhwysol  
•	D – Pecyn cymorth diogelu
Yn ogystal â'r uchod, bydd y darparwr llwyddiannus yn cynnal gwiriadau cyn cyflwyno eraill yn unol â gofynion manyleb y System Prynu Deinamig ar gyfer darparu lleoliadau gofal plant wedi'u hariannu. Hefyd, bydd archwiliadau tymhorol yn cael eu cynnal gan Swyddogion Gofal Plant Cyngor Bwrdeistref Sirol Caerffili yn y lleoliad i sicrhau bod y ddarpariaeth yn bodloni meini prawf y fanyleb. 
Os bydd lleoliad yn disgyn yn is na’r lefelau ansawdd gofynnol wrth gyflwyno'r gwasanaeth o safle’r ysgol, bydd disgwyl i'r lleoliad hwnnw gyrraedd y lefelau gofynnol gan weithio gyda chorff llywodraethu’r ysgol a Swyddogion Gofal Plant Cyngor Bwrdeistref Sirol Caerffili. Oni bai bod y lefelau’n cael eu cyrraedd o fewn amserlen ddiffiniedig, efallai y bydd y lleoliad yn cael ei ofyn i adael y cyfleuster.

